
Agenda N° 114/III (2a) 

Reunião Plenária Extraoordinária de Quinta– feira, 09 de Janeiro de 2014 
 

Sessão  Plenária Extraoordinária preside husi Presidente Parlamento Nacional Sr. Vicente 
da Silva Guterres, hamutuk ho, I Vice Presidente Adriano do Nascimento, II Vice Adérito Hugo 
da Costa, Secretária da Mesa Maria Fernanda Lay,  I Vice Secretária da  Mesa Sra. Angelina de 
Jesus Machado no II Vice Secretária Mesa Sra. Angela Maria Corvelo Sarmento. 

Antes hahu halo diskusaun ba Proposta de Lei No 10/III (2), Parlamento halo uluk 
Sessaun Solene hodi simu Princesa Tailandia no halo Lancamento ba Zero Fome iha Timor 
Leste. 

Antes hahu Plenária ohin nian Presidente halo leitura ba Guião da Discussão e votação ba 
generalidade, discussão e votação ba especialididade, metodologia da discussão  e votação ba 
especialidade, requisitos das propostas de alteração votação final global ba Proposta de Lei No 
10/III (2) – Orçamento Geral do Estado da República Democrática de Timor Leste para 2014 . 

Sr. dep. Paulino Monteiro Babo husi Bankada Parlamentar PD apoia ba 1.13 no Sr. dep. 
Joaquim dos Santos husi Bankada Parlamentar FRETILIN mos hato’o ponto de ordem kona ba 
Mesa tau ses tiha poder deputado sira nian, liu-liu kona ba deklarasaun de votos, tempo de 
intervensaun no kompetensia atu fo tempo ba Governo dala barak aumenta. Sra. dep. Ilda Maria 
da Conceição mos halo observsaun kona ba ponto 2.20 no Sr. dep. Antoninho Bianco husi 
Bankada Parlamentar FRETILIN mos halo observasaun kona ba 2.3 to’o 2.5 husi Guião.  

Plenario ohin nian ne’e mos partisipa husi Primeiro Ministro Senhor Kay Rala Xanana 
Gusmão, Vice Primeiro Ministro Sr. Fernando La Sama de Araújo no Membros V Governo. 
 
Período da Ordem do Dia 

 
Plenaria ohin nian ne’e ho agenda maka discussão ba generalidade ba Proposta de Lei No 

10/III (2) – Orsamento Geral do Estado da República Democrática de Timor Leste para 2014  
Debate da Conta Geral do Estado de 2012. Presidente Parlamento Nacional fo tempo ba Primeiro 
Ministro Sr. Kay Rala Gusmão atu halo intervensaun kona ba Proposta de Lei No 10/IIII (2) 
durante 45 minutos.  Iha diskursu kona ba OGE 2014 PM Xanana promote katak OGE ne’e ninia 
objetivu maka lori impaktu imediatu ba povu katak, ninia resultadu sei hetan lalais nune’e 
governu propoin ho total OGE 1.5 MIL MILHÕS DE DOLARES AMERIKANOS. PM 
rekoiñese mosu inflasaun bo’ot iha Timor Leste ne’e mai husi faktores oioin. Depois Primeiro 
Ministro halo intervensaun, Presidente fo tempo ba Bankada Parlamentar FRETILIN liu husi Sr. 
dep. Mari Alkatiri hodi halo intervensaun kona ba Proposta de Lei No 10/IIII (2) durante 30 
minutos. Sr. dep. Mari Alkatiri dehan ezekusaun OGE menus liu iha Governu AMP no BK 
maibe MF la'o lakon tiha? Mari mos propoin atu hamenus Orsamentus ba Viajen Estranjeiru.   
Depois ne’e Presidente fo tempo ba Bankada Parlamentar CNRT liu husi Chefe Bankada Sr. 
Deputado Natalino dos Santos. Bankada Parlamentar  CNRT Parlamentu Nasional konkorda ho 



envelope fiskál ne’ebé ki’ik liu ba OGE 2014, hamutuk; $1.5 biliaun kompara ho $1.65 Biliaun 
ba tinan kotuk 2013. Ami mós haré katak ezekusaun orsamentu 2013 nian sei menus liu husi 
100%, no total montante ne’ebé gasta durante 2013 sei menus husi $1.2 Bilioens dólar 
Amerikánu. Nune’e, sé orsamentu 2014 nian ezekuta hotu, ne’e sei reprezenta aumenta liu 25% 
husi 2013. Redusaun iha orsamentu 2014 no ezekusaun ne’ebé ki’ik durante 2013 barak liu mak 
iha gastu kapitál. Se ita haré de’it ba gastu ne’ebé rekorente, Saláriu no Vensimentu, Bens no 
Servisu no Transferénsia, orsamentu 2014 reprezenta aumentu 12% kompara ho saida mak iha 
orsamentu 2013, boot liu 22% gastu rekorente ne’ebé parese sei ezekuta iha 2013. Iha fim de 
2012, Governu aprova $5 Milhoens hanesan pagamentu espesiál ba funsionáriu públiku sira no 
uza $7 Milhoens ne’ebé determina ona ba Seguransa Sosiál ba Veteranu sira nia benefísiu. 
Tanba, ho kualker forma, ita labele antisipa karik buat ne’ebé hanesan sei akontese iha 2013, 
susar atu halo previisaun kona-ba ezekusaun gastu regular nian.    Depois ne’e Presidente fo 
tempo ba Bankada Parlamentar PD liu husi Chefe BankadaSrª Deputada  Lurdes Bessa. Ikus liu 
Presidente fo tempo ba Sra. dep. Benvinda Catarina Rodrigues nudar Chefe Bankada 
Parlamentar Frente-Mudança. 

Depois intervalo almoço, Plenaria kontinua ho agenda maka hanesan no Presidente 
konvida Sr. dep. Virgilio Maria Dias Marçal husi Bankada Parlamentar CNRT nudar mos 
Presidente Comissão das Finanças Públicas, Sra. dep. Izilda da Luz husi Bankada Parlamentar 
CNRT no Sra. dep. Maria Angelica dos Reis Rangel husi Bankada Parlamentar FRETILIN nudar 
relatora ba Relatorio no Pareser husi Comissão Finanças Púbicas. 

Depois Comissão C halo Reltorio no Pareser, Presidente encerra Plenaria ohin nian, no 
Plenaria kontinua iha loron Sexta-feira, 10 fulan Janeiro tinan 2014 ho agenda Diskusaun ba 
Generalidade ba Orsamaneto Geral do Estado ba tinan  20134. 

